
5. ikasgaia: HERRIEN LIBRE DETERMINAZIO ESKUBIDEA
SARRERA:
Determinazio librerako printzipioaren formulazio juridikoa deskolonizazio prozesua egituratzen kontzentratu bada ere (menerapen kolonialaren pean zeuden herrien independentzia bermatuz), urteak dira printzipio hau garapen bat jasaten ari dela eta kolonialismoaren eremutik beste eremu batzuetara zabaltzen ari dela… Hau da, printzipio hau sortu zen unean, kolonialismoarekin amaitzeko helburuarekin izan zen. Baina gaur egun, esan daiteke egitate koloniala amaitu denez (mendebaldeko Sahara ezik), beste ezaugarri eta bide batzuk hartu ditu.
HERRIEN LIBRE DETERMINAZIORAKO ESKUBIDEA: GARAPEN HISTORIKOA:
Kontzeptu hau azaltzeko garrantzitsua da prozesu koloniala aipatzea:
1. HASTAPEN HISTORIKOAK. BI FASE:  
1648ko Westfaliako baketik XIX. Mendera bitartean (Amerikako "aurkikuntza"):
· Kolonialismoaren sorrera lehen aurkikuntzan hasiko da. Amerika. Amerikako lurraldea kolonizazioaren justifikazioa ebanjelizazio prozesua izan zen hasiera batean.
· 1648rako Amerika eta Ozeanoetako lurraldeak banaturik daude.
· “Res nulius” kontzeptuaren eraketa. Hau da, kolonizazioa joan zen heinean, beste justifikazio bat sortu zen, "Res nulius". Honen arabera, Amerikako lurraldea ez zenez inorena konkistatu zitekeen. Beste Estatu europarrak. 
XIX. Mendetik Nazioen Elkartearen eraketara arte. 
Bigarren hedadura koloniala ematen da (Afrika, batez ere, eta Asia):
· 1885eko Berlineko Hitzarmenaren (Kolonizazioaren Karta Magna) eta 1890eko Bruselako Aktaren bidez egoera legeztatu egingo da. Bertan arautu egiten da egitate koloniala eta Estatuek kolonialen gainean zein eskubide dituzten aipatzen du. Beraz, esan daiteke, hasiera batean Kolonizazioa Nazioen Elkartearekin bat datorren kontzeptua zela.
2. NAZIOEN ELKARTEA  
XX. Mendeko lehen urteetan egoera mantenduko da.
Aipagarri:
· 1918-ko Wilson presidentearen 14 puntuak: Nazioen Erakundea sortzearen prozesu horretan, 14 puntuetan herrien libre determinazio eskubideari buruzko lehen aipamena egin zuen.
· Amerikar kontinenteko deskolonizazioa (1783-1900).
· Inperior otomanoaren desegitearen ondorioz (1920-1945) (I eta II Mundu Gerren artean). Ekialdeko herrialde gehienak garai honetan sortu ziren.
Nazioen Elkarteak (NBEren aurrekaria) egitate koloniala onartuko du (Nazioen Elkartearen Paktuko 22. art.) paktuan bertan nolabaiteko justifikazio etiko eta politikoa ematen zioa kolonialismoari, oso paternalista. Hau da, kolonialismoaren onarpena ematen da arrazoi hauen bidez:
· Kolonialismoaren justifikazio etiko eta politikoa emango da:
· Zibilizatzeko misio sakratua. 
· Herrien gaitasun eza. 
· Herri kolonizatuen tutela potentzia kolonialei egozten zaie.
· Mandatuen sistema sortzen da.
Nazioen Elkartearen sistema II. Gerra mundialarekin desagertuko da.

3. NAZIO BATUEN ERAKUNDEA
Kartak egoeraren mantentze zuzendu bat besterik ez du ekarriko. Arauketa anbiguoa eta kontraesankorra: Hau da, herrialdeen libre determinazio eskubidea onartzen du, baina aldi berean kolonialismoa arautzen du:
· 1 eta 55. artikuluak (printzipio gisa aipatzen da).
· XI, XII eta XIII Atalak (egoera koloniala onartzen da).
XI, XII eta XIII atalen arauketa:
· Lurralde ez autonomoen erregimena(73-74. art). Ez da aipatzen etorkizunean independentzia jasoko dutenik edo ez.
· Administrazio fiduziarioko erregimena (75-91. art), herrialde hauek, Nazioen Elkartearen garaian mandatupean zeudenak ziren eta MGan oraindik independentzia lortu ez zutenak. Eta baita 2.MG galdu zuten estatuen kolonialak zirenak erregimen hau zuten. Etorkizunean independentzia lortzearen eskubidea onartzen zaie.
· Bi erregimenen arteko ezberdintasunak (independentzia??). 2.MG irabazi zuten herrialdeen koloniak erregimen hau zuten. Administrazio fiduzioariko erremigenekoak ez bezala, hauei ez zaie aurreikusten independentzia lortzeko eskubidea.
Hau oinarri juridiko nahikoa da gero eman den deskolonizazioa emateko? Ez.


4. NAZIO BATUEN ERAKUNDEAREN BATZAR NAGUSIAREN EBAZPENAK  
Kartak lehentasuna eman zion menerapen kolonialeko egoerari, 1 eta 55. artikuluak garatu gabe eta isolaturik utziz.  
Gertakari klabe bat ematen da: Batzar nagusiak bere gain hartuko du garapen honen ardura. Deskolonizazio prozesu osoa eman bada, Batzar Nagusiaren merituarengatik izan da, libre determinazio eskubidearen printzipioa indartu nahi baitzuen.
· Arrazoia: Hirugarren munduko herrien/estatuen kontzientzia/lana. Bi superpotentzien jarrera egitate kolonialaren aurrean… Helburua, menerapen kolonialpean zeuden herrialdeek independentzia lortzea.
Aipagarri diren BN-aren ebazpenak, garrantzitsuak dira gerora eman zen deskolonizazioaren prozesuaren oinarri gisa jokatu zutelako:
· 1514 (XV) ebazpena (Deskolonizazioaren Karta Magna). Herri kolonialen libre determinazioa eskubidea egikaritzeko modua aipatzen da independentzia lortzeko. 
· 1541 (XV) ebazpena (leundu egiten du 1514 (XV) ebazpenaren erradikaltasuna). Lurralde ez autonomoen kontzeptua barneratzen du… Europako herrialdek ikusi zuten 1514 Ebazpena erradikalegia zela, izan ere, libre determinazioaren eskubidea soilik independentzia bidez egin zitekeela aipatzen zuen. Egun gutxitara onartu zen beste ebazpen honekin, beste aukera batzuk ere aurreikusi ziren: kontsultak, independentzia lortu beharrean beste modu bateko erregimena etb...
· 2625 (XXV) ebazpena (1541 (XV) ebazpenaren ildoan). Kolonien lurrak metropoliarekiko izaera juridiko ezberdina dute… 
“24en Komitea”. Sistema guzti honetan, NBEk organo bat eratu zuen, lurraldeek libre determinazio eskubidea egikaritu dezaten eta kontrola dezaten. Hau da, prozesu deskolonizazio guztian kontrol bat emateko.
Gaur egun ez dago administrazio fiduziariopean dagoen herrialderik, denek lortu zuten independentzia. Estatu ez autonomoak ordea existitzen dira, oraindik independentzia lortu ez dutenak: Sahara, Bermudak, Kaiman uharteak, Gibraltar... Hauek guztiak ONUko zerrenda batean agertzen dira, baina zerrenda horretan ez dira hainbat lurralde aipatzen, hala nola, Tibet, Palestina, Kanariar uharteak???...

5. DESKOLONIZAZIO ERAK   
A) Independentzia bidezko deskolonizazioa: 
· Kolonizazio aurretik beste Estatu batenak ez ziren lurren kasua (Sahara).
· Bidea: biztanleei kontsulta demokratiko bidez eta bide demokratikoak erabiliz . “lurraldeko biztanleriaren borondatearen adierazpen aske eta egiazkoa” (lurraldeko biztanleria autoktonoari kontsulta; Prozedura demokratikoak biztanleriari ondo informatu behar zaio ondorioei buruz etb; helduen sufragio unibertsalean oinarritua; kontsultaren baliozkotasuna NBE-ak gainbegiratua izatea…). Kontsulta hori antolatu dezake NBEk, eta modu honetan kontsultaren emaitzak baliozkoak izango dira. Baina zenbait kasutan, antolatzailea ez da NBE baizik eta bertako Estatua, eta honetarako beharrezkoa da NBEak gainbegiratzea.
· Helburua: (1541(XV) eta 2625(XXV) Ebazpenak)
· Independentzia. 
· Beste Estatu batekin elkartzea. 
· Beste Estatu batean integratzea. 
· Bestelako formulak.
B) Lurraldearen atzera-itzultzearen bidezko deskolonizazioa
· Aurretik beste Estatu baten lurrak ziren kasuak (Gibraltar, Malvinak, Ifni, Hong Kong, etabar). Hau da, kolonizatu aurretik beste estatu batenak zirenenen lurraldeen kasua da. Hemen babesten dena da Estatuaren lurralde osotasuna eta ez independentzia. 
· Irtenbide eta jarrera oso ezberdinak dira. 
· Bidea: Potentzia Kolonialak bere kabuz. Kontsultarik ez da behar. 

HERRIEN LIBRE DETERMINAZIORAKO ESKUBIDEA: EZAUGARRIAK
Printzipio programatiko izatetik funtsezko printzipio izatera. Ius cogens araua. Hau da, honen ez betetzea ez dago estatuaren esku eta beraz, derrigorrez errespetatu beharrekoa da.
· Bere kontra doazen Tratatuen balio juridikoa: nuluak (1969ko Vienako ituna, 53. art.) Adb. Ekialdeko Saharari buruzko 1975eko Madrilgo Akordioak. 
Izaera juridiko bikoitza. 2625 (XXV) ebazpena:
· Eskubidea: Menerapen kolonialpean dauden herrientzat, hau da, lurralde ez autonomoentzako.
· Obligazioa: Potentzia kolonialentzat. Sahararen kasuan, Espainia da.
Printzipioaren eduki ekonomikoa: 1514 (XV) Ebazpena – 1803 (XVII) Ebazpena. Herri kolonizatzaileak ezin du baliabide ekonomikoen erabilera zentzugabekeririk egin kolonien gainean.
· Herrien aberastasun eta baliabideen naturalen gaineko subiranotasun iraunkorra. Baliabideen ukiezintasuna. (Estatuaren etorkizunaren bideragarritasuna…)
· Adibideak: Nauru eta Ekialdeko Timor. Nauru irletan, fosfatoko baliabide ugari zituen eta Australiak, ustiaketa gehiegizkoak egin zituen. Horregatik, Nauruk behin independentzia lortu ostean, Australia NJAren aurrera eraman zuen baliabide naturalen gaineko ustiaketa bidegabe horren ondorioz. Ekialdeko Timorren kasuan, Portugalen kolonia bat zen eta ondoren Indonesiak okupatu zuen. Indonesiak Australiarekin akordio bat egin zuen bertan ustiatzeko eta ondorioz, Portugalek Indonesia eta Australia demandatu zituen. 
Printzipioa eta giza eskubideak: libre determinazio eskubidearen beste dimentsio bat da:
· Aipamenak: 1948 eta 1966-ko deklarazioetan. Nazio Batuen Giza Eskubideen Deklarazio Unibertsalean eta 1966ko bi paktu garrantzitsuetan ere, herrien libre determinazio eskubidea aitortzen da. Beraz, indar edo garrantzia handiagoa hartu du.
" Doktrinaren gehiengoaren arabera: desberdindu behar dira lurralde ez autonomoak (Sahara) eta estatu baten parte diren herriak (Katalunia, EH). Libre determinazio eskubidez gain, Estatuen lurralde osotasunaren printzipioa ere aipatzen da. Nolabait, lehentasuna ematen zaio lurralde osotasunari libre determinazio eskubidearen aurrean. Ondorioz, ulertu daiteke, libre determinazio eskubidea lurralde GUZTIEI aitortzen zaiela, baina lurralde osotasunak lehentasuna duenez, Estatu baten parte diren herrien kasuan...."
Libre determinazioaren eta Estatu lurralde osotasunaren arteko harremana.
· Estatuen lurralde osotasunaren printzipioaren lehentasuna? (sezesioa ≠ deskolonizazioa). 
· Herrien determinazio librerako eskubidea okupazio kolonialaren pean ez dauden herrietan
· Estatu baten parte diren herriak eta gutxiengo nazionalak. (Klausula demokratikoa). Zein kasutan onartzen da estatu baten parte diren herrien eta gutxiengo nazionalen kanporanzko autodeterminazioa? Giza eskubideen urraketak ematen badira nazio edo herri horrekiko, eta parte diren herria ez bada demokratikoa.
· 1514 (XV) Ebazpena 2. parr.: “Herri guztiek dute determinazio librerako eskubidea…”
· 1966 giza eskubideen bi Paktuek, euren 1. art.an. “1. Todos los pueblos tienen el derecho de libre determinación”. 
· 2526((XXV) ebazpena “estatuen osotasun lurraldetarraren nagusitasuna…?)
· Kanadako Auzitegi Gorenaren Diktamena, 1998koa. 
· Kosovoko aldebakarreko independentzia aldarrikapena… (NJA)
· Herri indigenak: barne-autodeterminazioa. (Ez kanporanzkoa). Kasu berezia da, autodeterminazio eskubidea dute, baina ez kanporanzkoa. Hau da, eskubidea dute beraien ohiturak, lurrak, aktibitateak... kontrolatzeko aukera izango dute, baina estatu baten barruan.
· Libre determinazioa eta indarraren erabileraren debekuaren artean dagoen harremana: Estatuen arteko indarraren erabilera debekatuta dago 3 salbuespenekin (SK-ren onarpena, bidezko defentsa eta MENERAPEN KOLONIALA). Herri batek libre determinazio eskubidea egikaratu nahi badu, hori lortzeko indarraren erabilera posible da.

HERRIEN LIBRE DETERMINAZIORAKO ESKUBIDEA: ASKAPENEKO MUGIMENDU NAZIONALAK
1. ASKAPEN MUGIMENDU NAZIONALEN OINARRIA  
Herrien libre determinazio eskubidea onartzean, menpeko herrien talde armatuen onespen orokorra sortu zen. Gutuneko 2.4 art.aren interpretazioa. 
Printzipio honen bi aldeak beste Estatuekiko:
· Negatiboa: Estatu kolonialek ezin dute indarra erabili libre determinazioa eskubidea egikaritu nahi duen herriaren kontra. 1514(XV), 2131(XX), 2160(XXI) eta 2625(XXV) ebazpenak
· Positiboa: Menerapen kolonialpean dauden herriei laguntza emateko obligazio positiboa: politikoa, ekonomikoa, armatua,… 
Bi aspektu hauen ondorioa: Libre determinazioa eta independentzia eskubideak egikaritzeko herriek borroka armatua erabiltzeko zilegitasuna dute. 
Jurisprudentzia: Namibia, Sahara, Ekialdeko Timor,… 

2. ASKAPEN MUGIMENDU NAZIONALEN KONTZEPTUA ETA ESTATUTOA 
Ez dago definiziorik Nazioarteko Zuzenbidearen baitan askapen mugimendu nazionalari buruz.
Praktikan: “Menerapen kolonialpean bizi den herri baten osotasunaren edo zati baten adierazpen antolatua, zeinak helburu bezala lurraldearen gaineko libre determinazioa edo independentzia duen”. (adib. OLP -Palestinaren Askapenerako Organizazioa- eta Frente Polisarioa). 
Estatuto berezia dute:
· Estatutoa lortzeko ukanbeharrak: (normalean)
· Lehenik, Eskualde mailako erakunde baten aintzatespena. Hau da, estatuari dagokio.
· Bigarren une batean, Nazio Batuen barruan aintzatespena. Praktikan arruntena hau izan da.
· Onurak:
· Nazioarteko erakundeen baitan begirale izaera.
· 1949ko Ginebrako Hitzarmena, gerraren zuzenbideari buruzkoa, aplikagarri zaie beren guduetan (zuzenbide humanitarioko arauak).
· Beraien gerrak nazioarteko izaera hartzen dute. 

Materialak gaia lantzeko
· Nazioen Elkartearen Paktua: 22. art.
· Nazioa Batuen Gutuna: 1.2, 55 artk. Eta XI, XII eta XIII atalak 
· Batzar Nagusiaren 1514 (XV) ebazpena 
· Batzar Nagusiaren 1541 (XV) ebazpena 
· Batzar Nagusiaren 2625 (XXV) ebazpena 

